
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республика мутасын сулалысь уна патераа керкаясын ӧтувъя эмбур капитальнӧя дзоньталӧм вылӧ Коми Республикаса республиканскӧй сьӧмкудйысь канму отсӧг сетан пӧрадок да условиеяс вынсьӧдӧм йылысь
Россия Федерацияса Оланін кодекслӧн 167 статьялысь 1 юкӧнса 4 пункт, “Оланін да коммунальнӧй овмӧс реформируйтӧмлы отсӧг сетан фонд йылысь” 2007 во сора тӧлысь 21 лунся 185-ФЗ №-а Федеральнӧй оланпаслысь 201 статья збыльмӧдӧм могысь Коми Республикаса Веськӧдлан котыр шуис:
1. Вынсьӧдны Коми Республика мутасын сулалысь уна патераа керкаясын ӧтувъя эмбур капитальнӧя дзоньталӧм вылӧ Коми Республикаса республиканскӧй сьӧмкудйысь канму отсӧг сетан пӧрадок да условиеяс содтӧд серти.

2. Тайӧ шуӧм збыльмӧдӧм бӧрся видзӧдны Коми Республикалӧн архитектура, стрӧитчӧм да коммунальнӧй овмӧсса министр В.П. Кучеринлы.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикалӧн 

Веськӧдлан котырса Веськӧдлысь                                                    В. Тукмаков

Сыктывкар 

2014 вося йирым тӧлысь 29 лун

419 №
ВЫНСЬӦДӦМА
Коми Республикаса Веськӧдлан котырлӧн
2014 во йирым тӧлысь 29 лунся 419 №-а шуӧмӧн

(содтӧд)
Коми Республика мутасын сулалысь уна патераа керкаясын ӧтувъя эмбур капитальнӧя дзоньталӧм вылӧ Коми Республикаса республиканскӧй сьӧмкудйысь канму отсӧг сетан
ПӦРАДОК ДА УСЛОВИЕЯС 

1. Тайӧ Пӧрадокыс да условиеясыс урчитӧны канму корпорацияысь – Оланін да коммунальнӧй овмӧс реформируйтӧмын отсӧг сетан фондысь (водзӧ – Фонд) воӧм сьӧм тшӧт весьтӧ да уна патераа керкаяс капитальнӧя дзоньталӧм нуӧдӧм пайяс серти сьӧмӧн могмӧдӧм вылӧ Коми Республикаса республиканскӧй сьӧмкудйын урчитӧм сьӧм тшӧт весьтӧ Коми Республика мутасын сулалысь уна патераа керкаясын ӧтувъя эмбур капитальнӧя дзоньталӧм вылӧ Коми Республикаса республиканскӧй сьӧмкудйысь канму отсӧг сетан могъяс, пӧрадок да условиеяс (водзӧ лӧсялӧмӧн – канму отсӧг, уна патераа керкаяс).

2.  Коми Республикаса республиканскӧй сьӧмкудйысь канму отсӧг сетӧны “Стрӧитчӧм, Коми Республикаса йӧзӧс бур, судзсяна оланінӧн да оланін да коммунальнӧй овмӧс услугаясӧн могмӧдӧм” Коми Республикаса канму уджтаслӧн “Коми Республикаса олысьясӧс бур оланін да коммунальнӧй услугаясӧн могмӧдӧм вылӧ условиеяс лӧсьӧдӧм” 2 уджтасув збыльмӧдӧм вылӧ Коми Республикаса республиканскӧй сьӧмкудйын ӧчереднӧй сьӧма во вылӧ да планӧвӧй кадколаст вылӧ урчитӧм сьӧм мында.

3. Канму отсӧг сетӧны сы могысь, медым ас кадӧ нуӧдны Коми Республика мутасын сулалысь уна патераа керкаясын ӧтувъя эмбур капитальнӧя дзоньталӧм, 2014 – 2043 вояс вылӧ Коми Республикаын уна патераа керкаясын ӧтувъя эмбур капитальнӧя дзоньталан дінму уджтас (водзӧ – капитальнӧя дзоньталан дінму уджтас) збыльмӧдігӧн уна патераа керкаын оланін кутысьясӧн уна патераа керкаын ӧтувъя эмбур капитальнӧя дзоньталан фонд лӧсьӧдан ног вылӧ видзӧдтӧг.

4. Канму отсӧг босьтысьясӧн лоӧны:

1) Коми Республикаса дінму оператор, коді нуӧдӧ Коми Республика мутасын уна патераа керкаясын ӧтувъя эмбур капитальнӧя дзоньталӧм могмӧдӧм вылӧ веськӧдӧм удж (водзӧ – дінму оператор), лӧсьӧдӧны кӧ уна патераа керкаясын оланін кутысьяс капитальнӧя дзоньталан фондъяссӧ дінму операторъяслӧн тшӧтъяс вылын;

2) Коми Республикаын муниципальнӧй районъясса (кар кытшъясса) муниципальнӧй юкӧнъяс (водзӧ – муниципальнӧй юкӧнъяс), примитӧны кӧ уна патераа керкаясын оланін кутысьяс капитальнӧя дзоньталан фондъяссӧ торъя тшӧтъяс вылын, кутшӧмъясӧс индӧма уна патераа керкаясын ӧтувъя эмбур капитальнӧя дзоньталӧм вылӧ сьӧм вуджӧдӧм могысь, лӧсьӧдӧм йылысь помшуӧм (водзӧ – торъя тшӧтъяс).

5. Канму отсӧг сетӧм вылӧ быть колана условиеясӧн лоӧны:

1) капитальнӧя дзоньталан дінму уджтасӧ да капитальнӧя дзоньталан дінму уджтас збыльмӧдан дженьыд кадколаста планӧ (водзӧ – дженьыд кадколаста план) уна патераа керкаӧс пыртӧм уна патераа керкаяслысь, кутшӧмъяс серти сетсьӧ канму отсӧгыс, ӧтувъя эмбур капитальнӧя дзоньталӧм кузя услугаяс да (либӧ) уджъяс вӧчан кадколастӧн;

2) канму корпорациялӧн – Оланін да коммунальнӧй овмӧс реформируйтӧмын отсӧг сетан фондлӧн сьӧм тшӧт весьтӧ сьӧм отсӧг сетан условиеясӧ, кутшӧмъясӧс урчитӧма “Оланін да коммунальнӧй овмӧс реформируйтӧмын отсӧг сетан фонд йылысь” 2007 во сора тӧлысь 21 лунся 185-ФЗ №-а Федеральнӧй оланпаслӧн 14 статьяӧн, муниципальнӧй юкӧнъясӧн, кутшӧмъяслӧн мутасын сулалӧны уна патераа керкаяс да найӧс пыртӧма капитальнӧя дзоньталан дінму уджтасӧ да дженьыд кадколаста планӧ, кутчысьӧм;

3) муниципальнӧй юкӧнлӧн меставывса асвеськӧдлан органъясӧн вынсьӧдӧм муниципальнӧй уджтаслӧн эмлун, кутшӧм урчитӧ уна патераа керкаясын ӧтувъя эмбур капитальнӧя дзоньталӧмын мероприятиеяс збыльмӧдӧм вылӧ меставывса сьӧмкудъяслысь рӧскод;

4) меставывса асвеськӧдлан органъяслӧн колана сьӧма во вылӧ меставывса сьӧмкудъяс йылысь помшуӧмъясын мероприятиеяс, кутшӧмъясӧс индӧма тайӧ пунктса 3 пунктулын, сьӧмӧн могмӧдӧм вылӧ сьӧмкуд ассигнованиеяслӧн эмлун.

6. Канму отсӧглысь ыджда быд во индӧны дженьыд кадколаста план подув вылын, мый вынсьӧдӧ Коми Республикаса Веськӧдлан котыр, да Коми Республика мутасын сулалысь уна патераа керкаясын ӧтувъя эмбур капитальнӧя дзоньталӧм вылӧ канму отсӧг арталан методика серти тайӧ Пӧрадок да условиеяс дорӧ содтӧд серти.

7. Дінму операторлы канму отсӧг сетӧ субсидияӧн Коми Республикаса архитектура да стрӧитчан министерство (водзӧ – Министерство).

8. Коми Республикаса республиканскӧй сьӧмкудйысь субсидия сетӧны дінму операторлы Коми Республика мутасын сулалысь уна патераа керкаясын ӧтувъя эмбур капитальнӧя дзоньталӧм могмӧдӧм вылӧ Коми Республикаса республиканскӧй сьӧмкудлӧн своднӧй сьӧмкуд роспись да Коми Республикаса республиканскӧй сьӧмкудлӧн кассӧвӧй план серти колана сьӧма во вылӧ да планӧвӧй кадколаст вылӧ сьӧмкуд кывкутӧмъяс лимит мында.

9. Субсидиясӧ сетӧны дінму операторлы Министерство да дінму оператор костын кырымалӧм артмӧдчӧм серти, кӧні урчитӧны татшӧм условиеяс:

1) субсидия вуджӧдан кадколастъяс, сы лыдын субсидия коляс, мый абу видзӧма тайӧ сьӧма воын, видзан пӧрадок;

2) дінму операторӧн субсидияяс сетан условиеясӧ, могъясӧ да пӧрадокӧ кутчысьӧм прӧверитӧм нуӧдӧм вылӧ Министерстволӧн, Коми Республикаса сьӧм овмӧс министерстволӧн да сьӧм бӧрся канмусянь видзӧдысь мукӧд органлӧн инӧдъяс;

3) дінму операторӧн видзӧм ыдждасӧ бергӧдан пӧрадок,  сувтӧдӧма кӧ Министерствоӧн, Коми Республикаса сьӧм овмӧс министерствоӧн да сьӧм бӧрся канмусянь видзӧдысь мукӧд органӧн прӧверкаяслӧн кывкӧртӧдъяс серти тайӧ Пӧрадокӧн да условиеясӧн урчитӧм могъяс да пӧрадок торкалӧм;

4) субсидияяс видзӧмын бур бӧртаса петкӧдласъяс донъялан пӧрадок;

5) субсидия видзӧм йылысь да субсидияяс видзӧмын бур бӧртаслысь мога петкӧдласъяс шедӧдӧм йылысь отчётносьт сетан пӧрадок да кад.

10. Тайӧ Пӧрадоклӧн да условиеяслӧн 9 пунктса медводдза абзацын индӧм артмӧдчӧмлысь формасӧ вынсьӧдӧ Министерство Коми Республикаса сьӧм овмӧс министерствокӧд сӧгласуйтӧмӧн да йӧзӧдӧ сійӧс вынсьӧдӧмсянь 3 уджалан лунӧн “Ӧтуввез” юӧртан да телекоммуникационнӧй везйын Министерстволӧн официальнӧй сайтын.

11. Дінму операторлы субсидия вуджӧдӧны сылӧн торъя банковскӧй тшӧт вылӧ, кутшӧмӧс восьтіс россияса кредитнӧй организацияын, кодӧс дінму оператор бӧрйис конкурслӧн бӧртасъяс серти, дінму операторӧн тайӧ Пӧрадоклӧн да условиеяслӧн 9 пунктса медводдза абзацын индӧм артмӧдчӧмӧн урчитӧм форма серти да кадӧ сетӧм корӧм серти индӧм корӧмлӧн Министерствоӧ воан лунсянь дас лунӧн.

12. Дінму операторӧн субсидияяс видзӧмлысь окталунсӧ донъялӧ Министерство тайӧ Пӧрадоклӧн да условиеяслӧн 9 пунктса медводдза абзацын индӧм артмӧдчӧмын уритӧм да субсидияяс бура видзӧмын мога петкӧдласъяслысь збыль шедӧдӧм татшӧм вежӧртасъяс ӧткодялӧм подув вылын:

1) уна патераа керкаяслӧн пай, кӧні нуӧдӧма ӧтувъя эмбур капитальнӧя дзоньталӧм канму отсӧгӧн вӧдитчӧмӧн уна патераа керкаяслӧн ӧтувъя лыдын, кутшӧмъясын ӧтувъя эмбурсӧ колӧ капитальнӧя дзоньтавны да кӧні жыр кутысьяс лӧсьӧдӧны капитальнӧя дзоньталан фондъяссӧ дінму операторлӧн тшӧт вылын, найӧс пыртӧма Коми Республикаса Веськӧдлан котырлӧн дженьыд кадколаста планӧ;

2) уна патераа керкаяслысь ӧтувъя эмбур капитальнӧя дзоньталӧмын уджъяс вӧчан кадӧ, кутшӧмӧс индӧма дженьыд кадколаста планӧн, кутчысьӧм.

13. Дінму операторӧн субсидияяс мог серти видзӧм бӧрся, а сідзжӧ субсидияяс сетан условиеясӧ да пӧрадокӧ кутчысьӧм бӧрся видзӧдӧны Министерство, Коми Республикаса сьӧм овмӧс министерство да сьӧм бӧрся канмусянь видзӧдысь мукӧд орган, сы лыдын прӧверкаяс нуӧдӧмӧн.

14. Муниципальнӧй юкӧнъяслы канму отсӧг сетӧ Министерство муниципальнӧй юкӧнъяслы субсидияясӧн.

15.  Муниципальнӧй юкӧнъяслы субсидияяс юклӧм быд во индӧ нормативнӧй инӧда актӧн Коми Республикаса Веськӧдлан котыр.

16.  Муниципальнӧй юкӧнъясса сьӧмкудъяслы субсидияяс сетӧ Министерство Коми Республикаса республиканскӧй сьӧмкудлӧн своднӧй сьӧмкуд роспись серти колана сьӧма во да планӧвӧй кадколаст вылӧ сьӧмкуд кывкутӧмъяслӧн урчитӧм лимитъяс мында Министерство да муниципальнӧй юкӧнъяслӧн меставывса асвеськӧдлан органъяс костын кырымалӧм артмӧдчӧмъяс подув вылын.

17. Тайӧ Пӧрадоклӧн да условиеяслӧн 16 пунктын индӧм артмӧдчӧмлысь форма вынсьӧдӧ Министерство Коми Республикаса сьӧм овмӧс министерствокӧд сӧгласуйтӧмӧн да йӧзӧдӧ сійӧс вынсьӧдӧмсянь 3 уджалан лунӧн “Ӧтуввез” юӧртан да телекоммуникационнӧй везйын Министерстволӧн официальнӧй сайтын.

18. Коми Республикаса республиканскӧй сьӧмкудйын сьӧм рӧскодлысь окталун да бӧртасъяс кыпӧдӧм могысь да Россия Федерацияса Сьӧмкуд кодексса 34 статья серти тайӧ Пӧрадоклӧн да условиеяслӧн 16 пунктын индӧм артмӧдчӧмъяс кырымалігӧн колӧ босьтны тшӧт вылӧ субсидияяс видзӧмын бӧртасъяслысь мога петкӧдласъяссӧ.

19.  Муниципальнӧй юкӧнъясса сьӧмкудъяслы субсидияяслысь сьӧмсӧ вуджӧдӧ Министерство корӧм серти, кутшӧмӧс сетіс муниципальнӧй юкӧн  тайӧ Пӧрадоклӧн да условиеяслӧн 16 пунктын индӧм артмӧдчӧмӧн урчитӧм форма серти да кадӧ, индӧм корӧмлӧн Министерствоӧ воан лунсянь дас лунӧн.

20. Рӧскод йылысь, мыйлӧн сьӧмӧн могмӧдан источникӧн лоӧ субсидия, да субсидияяс видзӧмын бӧртасъяслысь шедӧдӧм мога петкӧдласъяс йылысь отчётносьт муниципальнӧй юкӧнъясӧн сетан кад да пӧрадок урчитӧны тайӧ Пӧрадоклӧн да условиеяслӧн 16 пунктын индӧм артмӧдчӧмӧн.

21. Муниципальнӧй юкӧнъясӧн субсидияяс видзӧмлысь окталунсӧ донъялӧ Министерство тайӧ Пӧрадоклӧн да условиеяслӧн 16 пунктын индӧм артмӧдчӧмын субсидияяс бура видзӧмын мога петкӧдласъяслысь урчитӧм да збыль шедӧдӧм татшӧм вежӧртасъяс ӧткодялӧм подув вылын:

1) уна патераа керкаяслӧн пай, кӧні нуӧдӧма ӧтувъя эмбур капитальнӧя дзоньталӧм канму отсӧгӧн вӧдитчӧмӧн, уна патераа керкаяслӧн ӧтувъя лыдын, кутшӧмъясын ӧтувъя эмбурсӧ колӧ капитальнӧя дзоньтавны да кӧні оланін кутысьяс лӧсьӧдӧны капитальнӧя дзоньталан фондъяссӧ торъя тшӧтъяс вылын, найӧс пыртӧма Коми Республикаса Веськӧдлан котырлӧн дженьыд кадколаста планӧ;

2) уна патераа керкаяслысь ӧтувъя эмбур капитальнӧя дзоньталӧмын уджъяс вӧчан кадӧ, кутшӧмӧс индӧма дженьыд кадколаста планӧн, кутчысьӧм.

22. Муниципальнӧй юкӧнъясӧн субсидия видзӧмлысь окталун донъялӧ Министерство дженьыд кадколаста план збыльмӧдӧмын кывкӧртӧдъяс серти. Субсидия видзӧмлысь окталун донъялан пӧрадок урчитӧны тайӧ Пӧрадоклӧн да условиеяслӧн 16 пунктын индӧм артмӧдчӧмӧн.

23.  Муниципальнӧй юкӧнъясса сьӧмкудъясӧн субсидияяс видзан условиеӧн лоӧ муниципальнӧй юкӧнъяслӧн меставывса асвеськӧдлан органъясӧн субсидияяслысь сьӧм торъя мог вылӧ видзӧм.

Субсидияяс абу торъя мог вылӧ видзӧм ыджда мырддьӧны Коми Республикаса республиканскӧй сьӧмкудйӧ Россия Федерацияса оланпастэчасӧн урчитӧм пӧрадок серти.
24. Быд тӧлысь, отчётнӧй тӧлысь бӧрын мунысь тӧлысьӧ 25 лунысь оз сёрӧнджык, Министерство сетӧ Коми Республикаса сьӧм овмӧс  министерствоӧ субсидияяс видзӧм йылысь отчёт Министерствоӧн индӧм да Коми Республикаса сьӧм овмӧс министерствоӧн сӧгласуйтӧм форма серти.
25. Муниципальнӧй юкӧнъясӧн субсидияяс торъя мог вылӧ видзӧм бӧрся видзӧдӧны урчитӧм пӧрадок серти Министерство да Коми Республикаса сьӧм овмӧс министерство.
Коми Республика мутасын сулалысь 

уна патераа керкаясын

 ӧтувъя эмбур капитальнӧя дзоньталӧм вылӧ
Коми Республикаса республиканскӧй сьӧмкудйысь
канму отсӧг сетан пӧрадок да условиеяс дорӧ
СОДТӦД

Коми Республика мутасын сулалысь уна патераа керкаясын ӧтувъя эмбур капитальнӧя дзоньталӧм вылӧ канму отсӧг арталан
МЕТОДИКА
1. Коми Республика мутасын сулалысь уна патераа керкаясын ӧтувъя эмбур капитальнӧя дзоньталӧм вылӧ канму отсӧг ыджда (водзӧ лӧсялӧмӧн – канму отсӧг, уна патераа керкаяс) Коми Республикаса дінму операторлы (водзӧ – дінму оператор) арталӧны татшӧм формула серти:

Cканму отсӧг/РО = Ʃ CіРО,
кӧні:

 - i-ӧй уна патераа керкалысь, кӧні оланін кутысьяс лӧсьӧдӧны капитальнӧя дзоньталан фондсӧ дінму опреаторлӧн тшӧт вылын, ӧтувъя эмбур капитальнӧя дзоньталӧм вылӧ канму отсӧг ыджда.

2. Коми Республикаын муниципальнӧй районъясса (кар кытшъясса) муниципальнӧй юкӧнъяслы (водзӧ – муниципальнӧй юкӧнъяс) канму отсӧг ыджда арталӧны татшӧм формула серти:
Сканму отсӧг./МЮ =Ʃ  CіМЮ ,

кӧні:
CіМЮ - i-ӧй уна патераа керкалысь, кӧні оланін кутысьяс лӧсьӧдӧны капитальнӧя дзоньталан фондсӧ торъя тшӧт вылын, ӧтувъя эмбур капитальнӧя дзоньталӧм вылӧ канму отсӧг ыджда.
3. І-ӧй уна патераа керка, кутшӧмлы сетӧны канму отсӧг,  капитальнӧя дзоньталӧм вылӧ канму отсӧг ыджда арталӧны татшӧм формула серти:
Cі = (C кді — Cэк) X (Кс + Кӧтув),

кӧні:
Сi -  і-ӧй уна патераа керка, кутшӧмлы сетӧны канму отсӧг,  капитальнӧя дзоньталӧм вылӧ канму отсӧг ыджда;
C кді - i-й муниципальнӧй юкӧнын i-ӧй уна патераа керкалысь ӧтувъя эмбур капитальнӧя дзоньталан дон;
Cэк – оланін кутысь котырлӧн, оланін, оланін стрӧитан кооперативъяслӧн либӧ специализируйтӧм мукӧд потребительскӧй кооперативъяслӧн сьӧм тшӧт весьтӧ либӧ уна патераа керкаясын оланін кутысьяслӧн сьӧм тшӧт весьтӧ уна патераа керкаяслысь ӧтувъя эмбур капитальнӧя дзоньталӧм пайяс серти сьӧмӧн могмӧдан ыджда;
Кс – Коми Республика мутасын сулалысь уна патераа керкаясын ӧтувъя эмбур капитальнӧя дзоньталан дінму уджтас збыльмӧдан дженьыд кадколаста план серти, мый вынсьӧдӧма Коми Республикаса Веськӧдлан котырлӧн 2014 во моз тӧлысь 20 лунся 347 №-а шуӧмӧн (водзӧ – дженьыд кадколаста план), Коми Республикалы 2014 во вылӧ ыдждаын канму корпорациялӧн – Оланін да коммунальнӧй овмӧс реформируйтӧмын отсӧг сетан фондлӧн сьӧм тшӧт весьтӧ (эм кӧ) уна патераа керкаяслысь ӧтувъя эмбур капитальнӧя дзоньталӧм пайяс серти сьӧмӧн могмӧдан тшупӧд – 0,413;
Кӧтув - дженьыд кадколаста план серти Коми Республикаса ӧтувтӧм сьӧмкуд сьӧм тшӧт весьтӧ 2014 во вылӧ ыдждаын уна патераа керкаяслысь ӧтувъя эмбур капитальнӧя дзоньталӧм пайяс серти сьӧмӧн могмӧдан медічӧт тшупӧд – 0,587, арталӧны татшӧм формула серти:

КӦтув = Крс+Кмест ,
кӧні:
Крс - дженьыд кадколаста план серти 2014 во вылӧ ыдждаын Коми Республикаса республиканскӧй сьӧмкуд сьӧм тшӧт весьтӧ уна патераа керкаяслысь ӧтувъя эмбур капитальнӧя дзоньталӧм пайяс серти сьӧмӧн могмӧдан тшупӧд – 0,285;
Кмест - дженьыд кадколаста план серти 2014 во вылӧ ыдждаын муниципальнӧй юкӧнлӧн, кутшӧмлӧн мутасын сулалӧ уна патераа керка, сьӧмкуд сьӧм тшӧт весьтӧ уна патераа керкаяслысь ӧтувъя эмбур капитальнӧя дзоньталӧм пайяс серти сьӧмӧн могмӧдан тшупӧд – 0,302.

